
UPA2017/65 Per Rosing-Petersen 

Immikkoortup 65 siullermeerneqarnera: 

Tasiilami timmisartunut suluusalinnut mittarfissap ingerlatseqatigiiffiup suliassaanut ilaaqqullugu 

Kalaallit Airports A/S-mut nalunaaruteqaqqullugit Naalakkersuisut peqquneqarnissaannik Inatsisartut 

aalajangiiffigisassaattut siunnersuut.  

(Inatsisartuni ilaasortaq Justus Hansen, Demokraatit)  

Maani Inatsisartuni sulineq atugarissaarnerulersitsinermik tunngaveqartussaanera uagut Partii Naleqqami 

qitiulluinnartutut isigaarput aalajangersaanerillu taamaattumik aamma tunngaveqartariaqarlutik. 

Taannaannaanngilarli, aammami aalajangersaanerit tamarmik amerlanerussuteqarluartunik 

iluaqutissanngorlugit aalajangersaanissaq qitiulluinnarpoq, soorlu aamma aaqqissuusseqqissagaanni 

eqqortumik misissuinerit aallaaveqaannaratik aamma ajunnginnerulersitsinermik tunngaveqartariaqarlutik. 

Tassani angallanneq pineqartillugu taamaattumik aalajngersaanermi tunngaviulluinnartariaqarpoq 

pingaarutilinnik marlussunnik: 

•         Upalungaarsimaneq innarlerneqassanngimmat 

•         Ilaasunut inuiaqatigiinni amerlanerussuteqarluartunut akikillisaanermik tunngaveqartariaqarluni 

Taamaanngippat taava inuiaqatigiit akiligassiinnarangit, amerlanerussuteqartut atorsinnaanngisaannik 

pigissaarnerit atugassaanik, taamaattorli pissakittut ilanngullutik akilersueqataaffigisassaanik 

pilersitsissuugut, tamannalu maani akisussaassuseqarluni issiasup kialluunniit, sualummik pissakittunik 

illersuisuugaanni illersorsinnaanngilaa. Tamannalu Partii Naleqqami qitiulluinnarmat tamakku 

qulakkeertinnagit aalajangiiffigisassatut siunnersuutit taamaattut tapersersorsinnaanngilagut. 

Eqqaasitsissutigilarput mittarfiliortiternerinnakkut angallannermik atugassarititat, tassanilu akikillisaanerit 

qulakkeerneqarsinnaanngimmata, tassani pingaarutilimmik timmisartuutileqatigiiffiit qanoq 

akeqartitsinerat annertuupilussuarmik suniuteqartuugami aamma. Tassanilu eqqaamasariaqarparput Air 

Greenlandip pisortaanera siorna Qassimiuaarnermi nassuernikuugami nunatta iluani billetsit akii 

akikillinavianngitsut mittarfiortoqaraluarpalluunniit. 

Atagu allatut eqqarsartariaaseqarluta angallannermik atugassarititanik aaqqissuusseqqitta, tassanilu 

qulakkeerlugu qulaani pingaarutillit marluk – tassalu upalungaarsimaneq innarlernagu angalasumut 

akikinnerulersitsineq tunngavigalugu. 

Kommuneqarfik Sermersooq angallannerup qanoq akikillisaavigisinnaaneranik misissuititsinikuuvoq, 

Tasiilamut Illoqqortoormiunullu attaveqarneq ilanngullugu,  tassanilu agguaqatigiisillugu massakkut 

akigitinneqartut affaannaata tungaanut appartinneqarsinnaanerat uppernarsisinnikuullugu, tamannalu 

naapertuuppoq innuttaasunut amerlanerussuteqarluartunut aaqqiissutissatut tikkuuffigissallugu, 

akikinnerulerpammi angallattut amerlissapput inuussutissarsiorneq qaffassooq tassanilu aamma 

takornariaqarneq. Sukumiisumik misissuilluarnissaq akikillisaanissaq qitiutillugu pingaarutilissuuvoq, 

suleriaqqinnermilu tunngaviunissaa piumasaraalutigu 

 


